
	Ciclo de visitas guiadas a galerías e centros de arte
VISITA 28
sábado 3 de outubro de 2009



Visita á exposición Pinturazombie,


Galería Bacelos, Vigo


Visita ás exposicións River de


13.15

	Visita á exposición monográfica

de Manuel Facal

Galería PM8, Vigo
	


Exposición Pinturazombie, de Pablo Alonso

Galería Bacelos, Vigo

Esta mostra, a primeira en solitario do asturiano Alonso, integrada por obras realizadas o ano pasado, desvistese ante nós cunha reflexión, da man do propio artista: “No século XX anunciouse a miúdo a morte da pintura. Falar da morte plantexa automáticamente a pregunta metafísica ¿despois? Despois non queda outra alternativa que a resurrección, como Xesucristo na cruz, e aquí comenza o vicio do pensamento occidental que Nietzsche desmantelou. O artista resucitou despois dos 'ismos' manténdose nun estado zombi e paseando entre as ánimas do purgatorio artístico. Posiblemente sexa este o lugar máis interesante para comenzar a pintar”.
Pablo Alonso continúa a traxectoria marcada dende principios do 2000, pintando sobre o lenzo con acrílico aerografiado e tinta sobre papel fotográfico, sen utilizar técnicas impresas nin de reproducción. Deste xeito, vislumbramos nos seus enormes lenzos, un mundo poblado de monstruos de pesadelos que recordan as pinturas negras de Goya.

Trata asuntos de actualidade mediática e trascendencia política, practicando un tipo de pintura mestiza, contaminada de fotografía, según unha fórmula innovadora e atractiva, en branco e negro, emulando as fotografías de prensa.

A veces o pintor inclúese na escena, traballando, en probable homenaxe a Velázquez, en cuio taller tamén solía irrumpir a vida política.

Pablo Alonso (Xixón, 1969), vive e traballa en Berlín, onde resulta un coñecido artista. O seu traballo xa se puido ver dentro da colectiva Pintura mutante, inspirada na crisis e a renovación do pictórico, que se celebrou no MARCO no 2007. 

Exposicións River de André Cepeda e Trainroom de Jesús de la Iglesia

Galería ad hoc, Vigo

André Cepeda invitanos a unha exposición composta por fotografías da sua última serie titulada River. Esta serie, é o resultado dunha viaxe realizada en 2008, durante  28 días polos Estados Unidos, xunto ao río Mississippi. Cepeda non quere captar sublimes fotografías da paisaxe, senon amosar os cambios de luz e cor da paisajxe americana, e as situacións do día a día da civilización americana, retratando interiores e personaxes encontrados o seu paso. 

Ademais, presenta un libro editado por Chromma cunha edición de 100 exemplares, numerados e firmados polo autor, e integra 25 imáxes recollidas durante a viaxe. 

Completa o proxecto un disco de vinilo grabado artesanalmente por Quim Monte, en edición de 50 exemplares, numerados e firmados por André que realizou individualmente cada funda, cuia  portada é unha das fotografías da serie. Inclúese outra fotografía de 17 x 22 cm. 

A música foi improvisada, inspirada en América, e interpretada por André Cepeda na guitarra, Rodrigo Amada no saxofón e DJ Ride como pinchadiscos. 

André Cepeda (Coimbra, 1976), foi colaborador dos Encuentros de Fotografía de Coimbra e formouse como fotógrafo na l’ École des Art d’Ixelles de Bruselas. Traballou como técnico de laboratorio no archivo fotográfico do Centro Portugués de Fotografía, Porto. Foi invitado ao Workshop para xóvenes fotógrafos, ASEF Singapur (Singapur, 2002). Residiu na residencia de artistas do Espace Photographique Contretype de Bruselas e en 2003 foi seleccionado para a Bienal de Pontevedra. Desde entón, expuxo regularmente en centros de arte e galerías en Portugal, España, Bélgica,  Brasil, Polonia, Cracovia, Iowa, USA ou Dinamarca.

Jesús de la Iglesia asombranos cunha video-instalación titulada Trainroom e un díptico pintado en acrílico, Locomotion, que forma parte do mesmo proxecto.

Trainroom plantexase como una instalación audiovisual onde o espectador experimenta e participa na recreación dun viaxe en tren. Tres proxeccións enfatizan a sensación de movemento. Unhas cadeiras invitanos a convertirnos en pasaxeiros.

O artista traballou neste proxecto durante tres anos, comenzando coa investigación e procesamento de imáxes xeométricas sobre a idea de movemento, velocidade e viaxe. Nunha segunda fase as imáxes e ideas iniciais foron madurando ata configurar un corpo audiovisual sintético e dinámico inspirado na experiencia personal dunha viaxe en tren. 

Jesús de la Iglesia (Salamanca, 1978), asentado desde anos en Vilagarcía de Arousa, acaba de rematar os estudos na Facultade de Belas Artes de Pontevedra. Anteriormente realizou traballos como deseñador gráfico para documentais.

Exposición monográfica de Manuel Facal

Galería PM8, Vigo

Esta mostra presentanos as obras de serigrafías e pezas basadas en series que realizou nos anos setenta, incluíndose grabados e esculturas nas que se reinterpreta asi mesmo. Nestas esculturas, funde as suas raíces en obras informais dos anos setenta que se expuxeron na xa desaparecida galería-librería Curros Enríquez e máis tarde nos encontros do movemento Atlántica de Baiona en 1980.

Manuel Facal Ponte (Carballo, A Coruña, 1943) cun espíritu investigador, cultivou diversos campos destacando, sobre todo, como grabador, aínda que observamos na súa obra os indicios eminentemente dedicados ao debuxo, con inspiración en mestres tan diversos como Picasso, Dalí ou Urbano Lugrís.

A mediados da década dos setenta trasladase a Barcelona, para facer estudos cercanos ao deseño gráfico e textil. Interesanlle as texturas, a morfoloxía dos materiais, maila que estéticamente non entrou no informalismo.

Cultiva un cinetismo emparentable con Vassarelly e o español Sempere, exacto, xeométrico, mecánico, chegando a acadar tal dominio nas técnicas do grabado que o levaran a facer traballos para artistas como Joan Miró. A partires de aquí atopamos obras como os cartafois de grabados sobre Rosalía de Castro, Álvaro Cunqueiro e outros escritores galegos.

O movemento artístico Atlántica nos anos oitenta proxecta a súa personal visión da arte, que deriva cara a modos pobres como o uso do cartón ou o collage. Non abandonará a estampación, sendo un dos máis notables traballos seus a serie de aguafortes titulada Las cenizas del amor, sobre textos de poetas españois.

Actualmente vive na serra malagueña dende 1987, aínda que as súas exposicións sucedéronse polo mundo en cidades coma Nova York, Londres, Porto Rico, Noruega ou Sudamérica e cunha ampla presenza en colectivas de pintura e grabado. 

A súa obra atópase en museos de Galicia, Sudamérica, Estados Unidos, España, Países Escandinavos e Portugal.

